
Maletgs, truvaglias e curiositads ella

Zezzaneera
(cdm/fmr)

Il local da cultura Zezzaneera el Städtli

a Glion envida ad ina fiera da plugls e

d'art da pop-up duront la stad. Lavurs

d'artists tschercan in niev dacasa.

Exponi ein maletgs, truvaglias e da

tuttas sorts curiositads. Ella claustra

da Glion bardeglian las soras e

tschercan cumpradras e cumpraders

per lur rauba ch'ellas drovan buca pli.

Ed era en casadas privatas serimnan

truvaglias ch'ins sa buca semplamein

regalar e cunzun buca fierer naven.

Tals scazis pil pli pachetai bein en

scatlas e chistas spetgan sin

cumpradras e cumpraders. La

Zezzaneera segida da cattar novas

possessuras e novs possessurs per

quels utensils. Ina part dil recav va en

favur dalla Zezzaneera. La

vernissascha dalla fiera ei venderdis

proxim, ils 3 da fenadur 2026 denter

las 16.00 e las 19.00. La fiera cuoza

entochen ils 23 d'october 2026.

Il local da cultura Zezzaneera a Glion porscha ina fiera da plugls e d’art duront la stad 2026. FOTO MARTIN GABRIEL

